
506 അമത മെടമാസം 28 നു മുന്ന മണി കഴിഞ്ഞതിന്റെശെഷം പീലി സായ്പി
 അവർകൾ ചെറക്കൽ രാജാവൊട പറഞ്ഞത. നാം തലശ്ശെരിക്ക പൊകുംന്നു. ദിവാൻ
 ബളാജിരാ യനെ ഇവിടെ നിൽപിച്ചിരിക്കുന്നു. പഴശ്ശിരാജാവ വന്നാൽ ദിവാനനൊട
 ഒന്നിച്ച അയക്കുകയുംവെണം. പന്തറണ്ട മണിയിൽ അകത്ത തലശ്ശെരിയിൽ ഗെവുണ്ണർ
 സായ്പി അവർകൾ മുൻമ്പാകെ വരെണം. അത അതിർക്രമിച്ചുവെന്നാൽ നമുക്ക
 പറഞ്ഞുട എന്നപറഞ്ഞ തലശ്ശെരിക്ക പൊയതിന്റെ ശെഷം ദിവാൻ അവിടെ
 ആറുമണിയൊളം നിന്നാറെ പഴശ്ശി രാജാവിനെ വിളിപ്പാൻ പൊയെ അച്ചു
കണക്കപ്പിള്ളയും സ്താനാപതി സുബയ്യനും വന്ന ചെറക്കൽ രാജാ മുമ്പാകെ പറഞ്ഞെ
 വർത്തമാനം നാം രാവിലെ പൊയി പുറപ്പെടെണമെന്ന കെൾപ്പിച്ചാറെ പുറപ്പെടാമെന്നും
 കുളിയും തെവാരാവും ഇങ്ങിനെ നെരം താമസിച്ചതിന്റെ ശെഷം വെളിച്ചപ്പാടഉണ്ടായിട്ട
 കല്പന ആയത തലശ്ശെരിക്ക പൊയാൽ ചതി ഉണ്ടാകുമെന്നും കല്പന ആയതുകൊണ്ട
 നമുക്ക ഒറപ്പ പൊരാ. തലശ്ശെരിക്ക വരുന്നതും ഇല്ലാ. ചെറക്കലെക്ക വരെണമെങ്കിൽ
 നാളെ ദ്വാദശിയും കഴിഞ്ഞാൽ പിന്നെ വരാമെന്ന പറഞ്ഞു കുബഞ്ഞിയൊട എറിയെ അപരാധം ചെയ്തിരിക്കുംന്നതുകൊണ്ട തലശ്ശെരിക്ക വരുവാൻ മനസ്സ ഒറപ്പ പൊര എന്ന
 മുഖ്യസ്തൻമ്മാരും പറഞ്ഞു എന്ന സ്താനാപതിയും കണക്കപ്പിള്ളയും പറഞ്ഞത.
 ആതകെട്ട രാജാവ ദിവാനനൊട പറഞ്ഞത അവർക്ക ഭാഗ്ഗ്യമില്ലാ. നാം എതുചെയ്തിട്ടും
 ഭലം ഇല്ലാതെ പൊയി. വിചാരംകൊണ്ടുതന്നെ ഈ വർത്തമാനം സായ്പി അവർകളുടെ
 സന്നിധാനത്തിങ്കൽ കെൾപ്പിക്കണമെന്ന പറഞ്ഞ അയപ്പിക്കയും ചെയ്തു. 29 നു രാവിലെ
 പഴശ്ശിരാജാവ ഉള്ളെടത്തെ ആളെ അയച്ചു. ദിവാനനും കൊയിലകത്ത വന്ന
 കണ്ടുപൊകെണമെന്ന ചെറക്കൽ രാജാവ പറഞ്ഞ അയച്ചാറെ ദിവാൻ കൊലകത്തിൽ
 പൊയതിന്റെശെഷം പഴശ്ശിരാജാവ ഉള്ളെടത്ത പൊയ ആള വന്ന രാജാവ അവിടെ
 ഇല്ലാ പൊറപ്പെട്ട പൊകയും ചെയ്തു എന്ന വർത്തമാനവും കെട്ടു. ദിവൻ ബാളാജിരായെൻ
 ഒമ്പതമണിക്ക ചെറക്കൽ കൊവിലകത്തനിന്ന പുറപ്പെട്ട മുന്നമണിക്ക തലശ്ശെരിക്ക
 വന്ന പീലി സായ്പി അവർകളൊട ഈ വർത്തമാനം കെൾപ്പിച്ചാറെ ഇപ്രകാരം
 മഹാരാജശ്രീ ഗെവനർ സായ്പി അവർകൾ മുൻമ്പാകെ പറവാൻ കല്പിക്കകൊണ്ട
 അവിടെയും കെൾപ്പിച്ചിരിക്കുന്നു എന്ന ദിവാൻ ബാളാജിരായൻ എഴുതിയത. കൊല്ലം
 972 ആമത മെടമാസം 29 നു നാലുമണിക്ക താജാകലം കണക്കപ്പിള്ള പറഞ്ഞത.
 കൊട്ടത്തെ രാജ്യം രാജാവിന തന്നെ സമ്മദിച്ചു തന്നെല്ലാതെ രാജാവ വരുമെന്ന
 തൊന്നുംന്നില്ലയെന്ന പറഞ്ഞ കെട്ടു. മെടം 30 നു മെയിമാസം 9നു വന്നത. ഉടനെതന്നെ
പെർപ്പാക്കി അയച്ചത. 

507 ആമത രാജശ്രീ കടുത്തനാട്ട പൊർള്ളാതിരി ഉദയവർമ്മരാജാവ അവർകൾക്ക
 വടക്കെ അധികാരി തലശ്ശെരി തുക്കിടി സുപ്രർഡെണ്ടൻ കൃസ്തപ്രർ പീലി സായ്പി
 അവർകൾ സല്ലാം. മെടമാസം 26 നു തങ്ങൾ എഴുതി അയച്ച കത്ത എത്തി. ആയതിൽ
 ഉള്ളെ അവസ്ഥ ഒക്കയും മനസ്സിൽ ആകയും ചെയ്തു. ശെഷം ഒത്തിരുന്നെപ്രകാരം
 ഒന്നാംഗെഡു ഉറുപ്പിക തെകച്ച ബൊധിക്കായ്കകൊണ്ട നാം എത്രയും ക്ക്ലെശമാ
യിരിക്കുംന്നു. തങ്ങളെക്കൊണ്ട നാം എത്രയും ഒറപ്പായിട്ട വിശ്വസിച്ചതുകൊണ്ട നമ്മെ
 ചതിക്കുമില്ലെന്ന നാം ബെഹുമാനപ്പെട്ട സറക്കാർക്ക പറകയും നിശ്ചയിക്കയും ചെയ്തു.
 അതുകൊണ്ട ഇക്കാരിയത്തിൽമ്മെൽ നിരൂപിക്കുമെന്ന നാം ആഗ്രഹിച്ചിരിക്കുന്നു.
 എല്ലാ സങ്ങതി ഉള്ള നെരംങ്ങളിൽ തങ്ങളെക്കൊണ്ട നാം വിശ്വാസമായിട്ടിയിരിക്കുംന്നു.
 എന്നും തങ്ങളെ ഗുണംകൊണ്ട നാം വിശാരിച്ചിരിക്കുന്നു എന്നും തങ്ങൾ വഴിപൊലെ

